
ТИББИЙ ТАЪЛИМДА ЎҚУВ ЛАБОРАТОРИЯНИНГ АҲАМИЯТИ 

Бобоева З.Н. 

Тошкент тиббиёт академияси 

 

Тиббий таълим жараёнида амалий машғулотларда ўқув лабораториясида 

талабаларда шаклланган кўникмалар назарий билимларнинг мукаммал 

эгалланиши, амалиётда қўллашга шароит яратади. Ҳозирда ўқув 

лабораторияларидаги гематологик аппарат, биокимёвий кўрсаткичларни 

аниқлаш учун қўлланиладиган аппаратларда турли синамалар ўтказиляпти. 

Талабалар олинган кўрсаткичларнинг таҳлили асосида  организмда кечаётган 

патологик жараёнлар ҳақида тасаввурга эга бўлмоқдалар. 

Тадқиқот мақсади: ўтказилган  тажриба воситасида назарий билимнинг 

турғунлигини таъминлаш ва  клиник  фикрлаш кўникмасини шакллантириш. 

Материал ва методлар. Ҳозирги вақтда  кафедрадаги ўқув 

лабораторияси замонавий гематологик аппарат, биокимёвий аппарат 

воситасида лаборатор текширувлар ўргатилмоқда, уларнинг касаллик 

патогенезидаги аҳамияти ўргатилмоқда. Амалий машғулотларда тажриба 

воситасида назарий билимларнинг мукаммал эгалланиши касбий фаолиятда 

эгалланган кўникмаларни амалиётда қўллашга имкон беради. Унинг 

аҳамиятли тарафи шундаки, ўқувчиларни изланувчанлик кўникмаларини 

эгаллашга ундайди. Эффективлиги шунда намоён бўладики, талабаларда 

фаолликнинг ошиши, ижодий фикрлаш, мустақил ишлаш  кўникмаларини 

ҳосил қилади. 

Шу мақсадда ҳозир кафедраларда ўқув лабораториялари ташкил 

қилиниб, замонавий текширув аппаратлари билан жихозланган. Бу 

аппаратлар ёрдамида  талабалар касалликлар патогенезида қон, биологик 

материалларнинг кўрсаткичлари ўзгаришининг аҳамиятини ўрганадилар. 

“Патологик лейкоцитар формула”, “Лейкоз”, “Анемиялар”  мавзуси 

бўйича амалиёт дарсларининг лаборатор қисмида ўқув лабораториясидаги 

BK 6190 гемотологик анализатор ёрдамида қоннинг таркибий қисми, турли 

касалликларда унда қандай ўзгаришлар ривожланиши талабаларга  

кўрсатилади, ўргатилади. Талабалар олинган кўрсаткичларга қараб 

эритроцитлар, лейкоцитлар сони, ранг кўрсаткичи, гемоглобин миқдорини 

қандай ўзгарганини ўрганиб  мустақил таҳлил қиладилар. Шунингдек, 

беморлар қонидан тайёрланган препарат микроскопда  кўрилади ва махсус 

компьютер программаси  воситасида бу тасвир компьютерга  ва экранга 

узатилади. Ҳар бир талаба ўз компьютерида бу тасвирларни кўриш имконига 

эга бўлади. Натижада, талабалар  қон препаратларни микроскопда кўриб, 

ўрганиб, лейкоз, анемия касалликларида қон шаклномаси қандай ўзгаришини 

таҳлил қиладилар. 

Бундан ташқари, “Моддалар алмашинуви бузилиши касалликлари” 

мавзусидан ўтказиладиган амалиёт дарсда HumaStar 100/200 биокимёвий 

анализатор ёрдамида қон таркибида биокимёвий кўрсаткичларини 

ўзгаришини ўрганадилар. Бу назарий билимларни турғун эгалланишига 

самара беради ва  касбий фаолиятида катта ёрдам беради. 

Хулоса. Тиббий таълим жараёнида амалий машғулотларда ўқув 

лабораториясидан фойдаланиш жиҳоз билан ишлаш малака ва кўникмасини 

эгаллашга, патологик жараён ва касалликларнинг ривожланиш ҳақида 

тасаввурга эга бўлишга, кўрсаткичларни таҳлил қилиб, касалликлар 

патогенезининг молекуляр механизмларини таҳлил қилишда клиник 

фикрлашга ўргатади  

Адабиётлар. 

1. Лабораторные методы исследования в клинике: Справ. / В.В. 

Меньшиков, Л.Н. Золотницкая и др.; Под ред. В.В. Меньшикова. — М.: 

Медицина, 1987.  

2. Агзамходжаев Т.С., Хайдаров М.Б., Исмаилова М.У., Толипов М.Г. 

Клиник лаборатор ташҳислаш ва текширув усуллари.Ўқув қўлланма.-Т.2016.-

130 б. 

3. Патологическая физиология. Учебник. Под ред. В.В. Новицкого.,М., 

2020.-460 с. 

 

 

ДОНОРЛАРДА БРУЦЕЛЛЁЗ ДИАГНОСТИКАСИ 

 Бруcелла туридаги бактериялар ўткир юқумли фокал зооноз 

инфекциялар гуруҳига мансуб бўлиб, ижтимоий аҳамиятга эга муаммолардан 

биридир. У мушак-скелет ва асаб тизимларига, лимфа тугунларига ва бошқа 

баъзи инсон аъзоларига таъсир қилиши мумкин. Бруцеллалар томонидан 

келиб чиқадиган юқумли касаллик ўз вақтида даволанмаса ногиронликка 

олиб келади [3]. 1950-йилларда бруцеллёзни қон қуйиш орқали юқтириш 

исботланган [4]. Шунинг учун донорларда бруцелезга текшириш қон ва 

унинг таркибий қисмларини куйишда инфекцион хавфсизлик принципига 

киради [1, 2]. 

Тадқиқот мақсади: донорларда бруцеллёзнинг клиник лаборатор 

диагностикасини асослаш. 

Тадқиқот материаллари ва усуллари: Республика қон қуйиш 

марказига мурожат қилган қон донорлари орасида бруцеллёз касаллигининг 

диагностика қилиш. Бизнинг назоратимиз остида 90 донор натижалари 

ўрганилди. 

